
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২২০
সেক্সপিয়র।



র্ব্বচনীয় বিবেচনা কর। দুশ্চরিত্রা কন্যারা জনকের প্রতি অত্যাচার করিয়া উত্তরোত্তর অধিক অধর্ম্মে প্রবর্ত্তমান হইতেছিল শেষে আপনারাই আপনাদের দণ্ড প্রণয়ন করিল।

 কিন্তু যে সকল ব্যক্তি গনেরিল্ ও রিগানের দুশ্চরিত্রতার প্রতিফল স্বরূপে তাহাদের হত্যা দর্শন করিয়া পরমেশ্বরের আশ্চর্য্য বিচার শক্তির প্রশংসা করিতেছিলেন অবিলম্বে তাঁহারা আর এক বিষয়ে অন্যায় অবলোকন করিয়া বিস্ময়াপন্ন হইলেন। দুঃশীলা তনয়াদ্বয়ের অত্যুৎকট অধর্ম্মের যেমন অচিরে প্রতিফল হইল ধর্ম্মশীলা কর্দেলিয়ার পক্ষে সুশীলতা ও পরম ধর্ম্মাচরণের তাদৃক্ সৎফল হওয়া উচিত ছিল কিন্তু সেই ধর্মনিষ্ঠা অবলা উপযুক্ত পুরস্কার প্রাপ্ত হইলেন না। তাঁহার পরিণামের যথার্থ ইতিহাস স্মরণ করিলে অন্তঃকরণ শঙ্কাকুল হয় পৃথিবীমণ্ডলে সৎ কর্ম্ম করিয়া বুঝি সর্ব্বদা পুরস্কার প্রাপ্ত হওয়া যায় না। গনেরিল্ ও রিগান্ মহাধুর্ত্ত আর্ল অব গ্লৌসেষ্টরের অধীনে যে সমস্ত সৈন্যদল প্রেরণ করে তাহারা কর্দেলিয়ার উপর আক্রমণ করিল এবং পরাজিত করিয়া কারাগারে অবরোধ পুরঃসর তাঁহার প্রাণ দণ্ড করিল। অতএব কৃতঘ্ন কন্যাদের কৃতঘ্নতার ফল সঙ্গে২ প্রকাশ পাইলেও ধর্মিষ্ঠার সদাচরণের ফল অচিরে না হইয়া বরং বিপরীত ঘটনা হওয়াতে দর্শকগণ সাতিশয় চমৎকৃত হইতে লাগিলেন। ভূপাল লিয়রও এতৎ সংবাদ অবগত হইয়া মৃত্যুশয্যায় আরোহণ করিলেন।

 লিয়র শোক বিহ্বলতা প্রযুক্ত জীবন বিসর্জ্জনে কৃতনিশ্চয় হইলে তাঁহার চিরভক্ত অনুরক্ত সহচর কেণ্ট বিবিধ প্রবোধ বচনদ্বারা শান্ত্বনা করিতে লাগিলেন এবং কহিলেন আমি কৈয়সের বেশ ধারণ পুরঃসর আপনার যে প্রকার সেবা করিয়াছি তাদৃশী শুশ্রূষা নিয়ত করিব আপনি কাতর্য্য পরিত্যাগ করুন। বৃদ্ধ রাজা যবীয়সী

		 এই পাতা শেষ সম্পাদিত হয়েছে ১৫:৪২টার সময়, ১২ এপ্রিল ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

